

КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Ведомствоса торъя мога уджтасъяс йылысь 

Коми Республикаса республиканскӧй сьӧмкуд рӧскодъяслысь бӧртасъяс кыпӧдӧм могысь Коми Республикаса Правительство шуис:

1. Вынсьӧдны:

Ведомствоса торъя мога уджтасъяс дасьтан, вынсьӧдан да збыльмӧдан ног 1 №-а содтӧд серти;

Ведомствоса торъя мога уджтасъяслысь реестр нуӧдан ног 2 №-а содтӧд серти;

Ведомствоса торъя мога уджтасъяс збыльмӧдӧмлысь бурлун донъялан ног да критерийяс 3 №-а содтӧд серти.

2. Лыддьыны вынтӧмӧн Коми Республикаса Правительстволысь шуӧмъяс 4 №-а содтӧдса лыддьӧг серти.

3.  Тайӧ шуӧмыс вынсялӧ сiйӧс кырымалан лунсянь.

Коми Республикаса Юралысь                                                  В.Гайзер 

Сыктывкар

2011 вося рака тӧлысь 1 лун

39 №

ВЫНСЬÖДÖМА

Коми Республикаса Правительстволӧн

2011 во рака тӧлысь 1 лунся 39 №-а шуӧмӧн 

(1 №-а содтӧд)
Ведомствоса торъя мога уджтасъяс дасьтан, вынсьӧдан да збыльмӧдан НОГ

1. Тайӧ Пӧрадокыс урчитӧ ведомствоса торъя мога уджтасъяс, кодъяс серти Коми Республикаса олӧмӧ пӧртысь власьт органъяс, Коми Республикаса Юралысьӧн либӧ Коми Республикаса Правительствоӧн котыртӧм Коми Республикаса канму органъяс  (водзӧ – Коми Республикаса канму органъяс) вӧчӧны канму политика уджлӧн урчитӧм юкӧнъясын, дасьтан, вынсьӧдан да збыльмӧдан процедура да Коми Республикаса республиканскӧй сьӧмкуд рӧскодъяслысь бӧртасъяс кыпӧдӧм.
2. Ведомствоса торъя мога уджтас – тайӧ Коми Республикаса канму органӧн вынсьӧдӧм ӧта-мӧдкӧд йитчӧм мероприятиеяслӧн комплекс, кодъяс збыльмӧдӧны Коми Республикаса канму тайӧ орган водзын сулалысь торъя тактика мог, кодӧс пасйӧны мерайтана торъя мога индикаторъясӧн (петкӧдласъясӧн).

3.  Ведомствоса торъя мога уджтас подуласьӧ Коми Республикаса канму органъяс уджлӧн медшӧр могъяс, могъяс да петкӧдласъяс тэчасӧ.

4. Ведомствоса торъя мога уджтассӧ дасьтӧны 3 во вылӧ.

5. Быд торъя воын Коми Республикаса канму органӧн збыльмӧдӧм ведомствоса торъя мога уджтаслы оз ков мӧдпӧлавны Коми Республикаын ведомствоса  торъя мога мукӧд уджтас да дыр кадся республиканскӧй торъя мога уджтасъяс (сы лыдын ним, медшӧр могъяс, могъяс, мероприятиеяс, торъя мога индикаторъяс (петкӧдласъяс) серти).

6. Ведомствоса торъя мога уджтаслӧн оз вермыны лоны уджтасувъяс.

7. Ведомствоса торъя мога уджтасъяс збыльмӧдӧм вылӧ урчитӧм канму капитальнӧй вложениеяс  сьӧмӧн могмӧдӧм вылӧ рӧскодъяссӧ урчитӧм ногӧн пыртӧны Коми Республикаса республиканскӧй сьӧмкуд тшӧт весьтӧ стрӧитан стрӧйбаяслӧн да объектъяслӧн лыддьӧгӧ.

8. Ведомствоса торъя мога уджтассӧ збыльмӧдӧны  урчитӧм уджмогъяс серти сiйӧ сьiм мында, мыйта урчитӧма Коми Республикаса канму лӧсялана органлы лӧсялана сьӧма во вылӧ Коми Республикаса республиканскӧй сьӧмкудйын.

9. Коми Республикаса канму орган тайӧ Пӧрадок серти:

а) дасьтӧ ведомствоса торъя мога уджтасъяс балаяс;

б) могмӧдӧ ведомствоса торъя мога уджтасъяс збыльмӧдӧм;

в) видзӧдӧ ведомствоса торъя мога уджтасъяс збыльмӧдӧм бӧрся.

10. Урчитӧм удж юкӧнъясын ведомствоса торъя мога уджтасъяс дасьтӧм серти методика боксянь веськӧдлӧ да уджнас веськӧдлӧ Коми Республикаса экономика сӧвмӧдан министерство.

II. Ведомствоса торъя мога уджтас  дасьтӧм да вынсьӧдӧм

11. Ведомствоса торъя мога уджтас  дасьтӧм йылысь помшуӧмсӧ примитӧ Коми Республикалӧн канму органса юрнуӧдысь.

12. Ведомствоса торъя мога уджтас  дасьтӧм баласӧ Коми Республикаса канму орган ыстӧ Коми Республикаса экономика сӧвмӧдан министерстволы.

Ведомствоса торъя мога уджтас бала дорӧ пуктӧны сьӧм да экономика боксянь подулалӧм, кытчӧ пасйӧны ведомствоса торъя мога уджтас збыльмӧдӧм вылӧ ӧтувъя рӧскодъяс серти да мероприятиеяс серти ведомствоса торъя мога уджтас  став збыльмӧдан кадколаст вылӧ арталӧмӧн да подулалӧмӧн юӧр.

13. Коми Республикаса экономика сӧвмӧдан министерство  ведомствоса торъя мога уджтас бала воан кадпассянь куим уджалан лунӧн вилалӧ лӧсялӧ-ӧ ведомствоса торъя мога уджтас бала тэчасыс тайӧ Пӧрадок дорӧ содтӧд серти Ведомствоса торъя мога уджтас дасьтӧм серти инструкцияӧн урчитӧм корӧмъяслы да ведомствоса торъя мога уджтас бала тэчасыс кӧ лӧсялӧ урчитӧм корӧмъяслы, сэки ыстӧ тайӧ баласӧ Коми Республикаса сьӧм овмӧс министерстволы татшӧм экспертизаяс нуӧдӧм могысь:

лӧсялӧны-ӧ сьӧмкуд ассигнованиеяс, кодъясӧс урчитӧма ведомствоса торъя мога уджтас балаын, сьӧмкуд ассигнованиеяслӧн медпозяна мындалы, кодъясӧс урчитӧма ӧчереднӧй сьӧма во да планӧвӧй кадколаст вылӧ Коми Республикаса канму органлы;

лӧсялӧ-ӧ ведомствоса торъя мога уджтас бала сьӧмкуд оланпастэчаслы.

14. Коми Республикаса сьӧм овмӧс минситерство нуӧдӧ экспертизасӧ сiйӧ воан кадпассянь дас уджалан лунӧн да ыстӧ ведомствоса торъя мога уджтас бала серти кывкӧртӧдсӧ, кодӧс дасьтӧма нуӧдӧм экспертизалӧн бӧртасъяс серти, Коми Республикаса экономика сӧвмӧдан министерстволы.

15. Коми Республикаса экономика сӧвмӧдан министерство:

Коми Республикаса сьӧм овмӧс министерствосянь ведомствоса торъя мога уджтас бала серти кывкӧртӧд воан кадпассянь кӧкъямыс уджалан лунӧн:

1) нуӧдӧ ведомствоса торъя мога уджтас балалысь экспертиза, сы лыдын:

абу-ӧ дасьтана ведомствоса торъя мога уджтасыс ӧткодь Коми Республикаын ведомствоса торъя мога мукӧд уджтаскӧд да дыр кадся республиканскӧй торъя мога уджтасъяскӧд  (сы лыдын ним, медшӧр могъяс, могъяс, мероприятиеяс, торъя мога индикаторъяс (бӧртасъяс) серти);

лӧсялӧны-ӧ ведомствоса торъя мога уджтаслӧн медшӧр могъясыс да могъясыс ведомствоса торъя мога уджтас балаын петкӧдлӧм мытшӧдъяслы;

лӧсялӧны-ӧ уджтасса мероприятиеясыс да торъя мога индикаторъясыс (петкӧдласъясыс), кодъясӧс пыртӧма ведомствоса торъя мога уджтасӧ, ведомствоса торъя мога уджтаслӧн медшӧр могъяслы, могъяслы;

ведомствоса торъя мога уджтас збыльмӧдӧмысь виччысяна бӧртасъяс;

2) дасьтӧ ведомствоса торъя мога уджтас балалӧн экспертизаса бӧртасъяс серти ӧтувъя кывкӧртӧд (водзӧ – ӧтувъя кывкӧртӧд) да ыстӧ сiйӧс Коми Республикаса канму органлы.

Öтувъя кывкӧртӧдын урчитӧны ведомствоса торъя мога уджтас балалӧн тайӧ Пӧрадокӧн урчитӧм корӧмъяслы лӧсялӧмсӧ (лӧсявтӧмсӧ). Ведомствоса торъя мога уджтас бала кӧ лӧсялӧ корӧмъяслы, сэки баласӧ вӧзйӧны вынсьӧдны.

Ведомствоса торъя мога уджтас бала кӧ оз лӧсяв корӧмъяслы, сэки баласӧ бергӧдӧны Коми Республикаса канму органлы бурмӧдӧм могысь.

16. Коми Республикаса канму орган вермӧ вынсьӧдны ведомствоса торъя мога уджтас ведомствоса торъя мога уджтас балалӧн сы дорӧ корӧмъяслы лӧсялӧм йылысь ӧтувъя кывкӧртӧд босьтӧм бӧрын.

Ведомствоса торъя мога уджтас баласӧ кӧ ыстӧны бурмӧдӧм вылӧ, сэки Коми Республикаса канму орган ӧтувъя кывкӧртӧд воан кадпассянь дас уджалан лунӧн бурмӧдӧ ведомствоса торъя мога уджтас баласӧ воӧм пасйӧдъяс да вӧзйӧмъяс тӧд вылӧ босьтӧмӧн да ыстӧ ведомствоса торъя мога уджтас бурмӧдӧм баласӧ мӧдысь видлалӧм вылӧ ведомствоса торъя мога уджтас бала видлалан урчитӧм ног серти.

Ведомствоса торъя мога уджтас бала медводдза видлалiгӧн пасйӧм пасйӧдъяссӧ да вӧзйӧмъяссӧ кӧ  тӧд вылӧ босьтӧма Коми Республикаса канму органӧн, сэки ведомствоса торъя мога уджтас баласӧ лыддьӧны лӧсяланаӧн тайӧ Пӧрадокса урчитӧм корӧмъяслы да вӧзйӧны сiйӧс вынсьӧдны. Ведомствоса торъя мога уджтас бала выль подувъяс серти бурмӧдӧм могысь бергӧдны оз позь. 

Ведомствоса торъя мога уджтас бала серти вензьӧмъяс кыптiгӧн котыртӧны  сӧгласительнӧй комиссия Коми Республикаса экономика сӧвмӧдан министерствоӧс, Коми Республикаса сьӧм овмӧс министерствоӧс да лӧсялана ведомствоса торъя мога уджтас бала дасьтысь Коми Республикаса канму органӧс петкӧдлысьяслысь. Комиссияӧ пырысьясӧс да уджалан ногсӧ вынсьӧдӧны Коми Республикаса экономика сӧвмӧдан министерстволӧн нормативнӧй инӧда актӧн.

17. Ведомствоса торъя мога уджтассӧ вынсьӧдӧны Коми Республикаса канму органлӧн тшӧктӧдӧн.  Коми Республикаса канму органлӧн тшӧктӧд копиясӧ сетӧны Коми Республикаса экономика сӧвмӧдан министерстволы да Коми Республикаса сьӧм овмӧс министерстволы сiйӧс примитан лунсянь вит уджалан лунӧн.  ӧн ы баласӧ вӧзйӧны вынсьӧдны. Коми Республикаса сьӧм овмӧс министерстволы сетӧны тшӧктӧд копиясӧ ведомствоса торъя мога уджтас тексттӧг. Öтпырйӧ тшӧктӧд копиякӧд Коми Республикаса экономика сӧвмӧдан министерстволы сетӧны ведомствоса торъя мога уджтаслысь электроннӧй текст.
18. Коми Республикаса канму орган йӧзӧдӧ ведомствоса торъя мога уджтаслысь текстсӧ «Öтуввезын» аслас официальнӧй сайтын кадколастын, мый урчитӧма  «Коми Республикаса Правительстволӧн, Коми Республикаса олӧмӧ пӧртысь власьт органъяслӧн да Коми Республикаса Правительствоӧн котыртӧм Коми Республикаса государственнӧй органъяслӧн удж йылысь «Öтуввез» везын йӧзӧдан юӧр лыддьӧг вынсьӧдӧм йылысь» Коми Республикаса Правительстволӧн 2010 во ода-кора тӧлысь 21 лунся 154 №-а шуӧмӧн.

III. Ведомствоса торъя мога уджтас збыльмӧдӧм да збыльмӧдӧм бӧрся видзӧдӧм

19. Ведомствоса торъя мога уджтассӧ збыльмӧдӧ сiйӧс вынсьӧдысь Коми Республикаса канму орган.

20. Коми Республикаса канму органлӧн юрнуӧдысь кывкутӧ  ведомствоса торъя мога уджтаслысь могъяс збыльмӧдӧмысь да торъя мога индикаторъяслӧн (петкӧдласъяслӧн) вынсьӧдӧм вежӧртасъясӧн могмӧдӧмысь.

21. Ведомствоса торъя мога уджтаслысь могъяс збыльмӧдӧм вылӧ рӧскодъяссӧ сьӧмӧн могмӧдӧны Коми Республикаса республиканскӧй сьӧмкуд збыльмӧдӧм могысь урчитӧм ногӧн.

22. Ведомствоса торъя мога уджтасӧ вежсьӧмъяс пыртiгӧн, кор содӧ (чинӧ) уджтас сьӧмӧн могмӧдӧмлӧн ӧтувъя мындаыс, быть колӧ сӧгласуйтны Коми Республикаса сьӧм овмӧс министерствокӧд.
Уджтас  сьӧмӧн могмӧдӧмлӧн ӧтувъя мында содiгӧн (чинiгӧн), кор та понда вежсьӧны медшӧр могъяс, могъяс, торъя мога индикаторъяс (петкӧдласъяс) да уджтасса мероприятиеяс, быть колӧ сӧгласуйтны Коми Республикаса экономика сӧвмӧдан министерствокӧд Коми Республикаса сьӧм овмӧс министерствокӧд сӧгласуйтӧм бӧрын.

Коми Республикаса республиканскӧй сьӧмкуд йылысь Коми Республикаса оланпасӧ вежсьӧмъяс пыртiгӧн, кор та понда ковмас пыртны лӧсялана вежсьӧмъяс ведомствоса торъя мога уджтасӧ, Коми Республикаса канму орган корректируйтӧ ведомствоса торъя мога уджтассӧ. Ведомствоса торъя мога уджтасӧ вежсьӧмъяссӧ быть колӧ пыртны Коми Республикаса республиканскӧй сьӧмкуд йылысь Коми Республикаса оланпасӧ вежсьӧмъяс пыртӧм йылысь  оланпас вынсьӧдӧм бӧрын дас уджалан лунӧн.

Ведомствоса торъя мога уджтасӧ вежсьӧмъяссӧ вынсьӧдӧны Коми Республикаса канму органлӧн тшӧктӧдӧн.

Коми Республикаса канму органлӧн тшӧктӧд копиясӧ сетӧны Коми Республикаса экономика сӧвмӧдан министерстволы Коми Республикаса сьӧм овмӧс министерстволы сiйӧс примитӧмсянь сизим уджалан лунӧн. Öтпырйӧ тшӧктӧд копиякӧд Коми Республикаса экономика сӧвмӧдан министерстволы сетӧны пыртӧм вежсьӧмъяс тӧд вылын босьтӧмӧн ведомствоса торъя мога уджтаслысь электроннӧй текст.
23. Ведомствоса торъя мога уджтас збыльмӧдӧм бӧрся видзӧдӧ сiйӧс вынсьӧдысь Коми Республикаса канму орган.

24. Ведомствоса торъя мога уджтас збыльмӧдысь Коми Республикаса канму орган быд во йӧзӧдӧ сiйӧс збыльмӧдӧмлӧн бӧртасъяс йылысь юӧр «Öтуввезын» аслас официальнӧй сайтын отчётнӧй бӧрын мунысь волӧн рака тӧлысь 1 лунӧдз.

IV. Ведомствоса торъя мога уджтас водзвыв дугӧдӧм
25. Ведомствоса торъя мога уджтас вермӧны водзвыв дугӧдны сiйӧс вынсьӧдысь Коми Республикаса канму органлӧн юрнуӧдысьӧн тшӧктӧдӧн (сы лыдын Коми Республикаса экономика сӧвмӧдан министерстволӧн Коми Республикаса сьӧм овмӧс министерстволӧн вӧзйӧм серти).

Ведомствоса торъя мога уджтас дасьтан, 

вынсьӧдан да збыльмӧдан ног дорӧ

СОДТÖД
Ведомствоса торъя мога уджтас дасьтӧм серти 
ИНСТРУКЦИЯ
I. Панас 
1. Тайӧ Ведомствоса торъя мога уджтас дасьтӧм серти инструкциясӧ лӧсьӧдӧма ведомствоса торъя мога уджтасъяс лӧсьӧдiгӧн да збыльмӧдiгӧн Коми Республикаса олӧмӧ пӧртысь власьт органъяслӧн, Коми Республикаса Юралысьӧн либӧ Коми Республикаса Правительствоӧн котыртӧм Коми Республикаса канму органъяслӧн (водзӧ – Коми Республикаса канму органъяс) удж методика боксянь могмӧдӧм да ӧтувъя удж котыртӧм могысь.

2. Ведомствоса торъя мога уджтас лӧсьӧдiгӧн вӧзйӧны вӧдитчыны татшӧм схемаӧн:
	
	Мог 
	1 мероприятие 

2 мероприятие 

3 мероприятие 

……

…..
	Торъя мога индикатор (петкӧдлас)

	Медшӧр мог 
	Мог 
	1 мероприятие 

2 мероприятие 

3 мероприятие 

……

…..
	Торъя мога индикатор (петкӧдлас)

	
	Мог 
	1 мероприятие 

2 мероприятие 

3 мероприятие 

……

…..
	Торъя мога индикатор (петкӧдлас)


II. Ведомствоса торъя мога уджтаслӧн тэчас 

Ведомствоса торъя мога уджтаслӧн эм Ведомствоса торъя мога уджтаслӧн паспорт да татшӧм юкӧдъяс:

1. Мытшӧдлӧн характеристика, кодӧс кутасны бырӧдны ведомствоса торъя мога уджтас збыльмӧдiгӧн.

 2. Ведомствоса торъя мога уджтаслӧн медшӧр могъяс да могъяс.

3. Уджтасса мероприятиеяслӧн лыддьӧг.

4. Ведомствоса торъя мога уджтаслӧн збыльмӧдан кадколаст.

5. Ведомствоса торъя мога уджтас збыльмӧдӧмлӧн виччысяна бӧртасъяс да лоӧмторъяс. Ведомствоса торъя мога уджтаслӧн торъя мога индикаторъяс (петкӧдласъяс).

6. Ведомствоса торъя мога уджтас збыльмӧдӧмӧн веськӧдлан тэчас.

III. Ведомствоса торъя мога уджтаслӧн паспорт да ведомствоса торъя мога уджтаслӧн юкӧдъяслӧн сюрӧс

Ведомствоса торъя мога уджтаслысь паспорт дасьтӧны татшӧм форма серти пасйӧм корӧмъяс тӧд вылӧ босьтӧмӧн:

	Уджтас ним
	Ведомствоса торъя мога уджтасъяслӧн нимъяс дорӧ ӧтувъя корӧмъясӧ кутчысьӧм могысь ведомствоса торъя мога уджтаслысь нимсӧ да сiйӧс збыльмӧдан планируйтан кадколастсӧ пасйӧны кавычкаын. Та дырйи ведомствоса торъя мога уджтас збыльмӧдан планируйтан кадколастсӧ пасйӧны скобкаын

	Уджтас вынсьӧдысь Коми Республикаса канму органлӧн ним; лӧсялана тшӧктӧдлӧн кадпас да номер
	

	Коми Республикаса экономика сӧвмӧдан министерствоын ведомствоса торъя мога уджтасъяслӧн реестрын уджтас пасъян номер да кадпас
	

	Уджтаслӧн медшӧр могъяс да могъяс 
	

	Уджтас збыльмӧдан кадколаст
	

	Уджтас сьӧмӧн могмӧдан мында да источникъяс 
	Ведомствоса торъя мога уджтас сьӧмӧн могмӧдан мындасӧ пасйӧны сiйӧс збыльмӧдiгӧн ставнас да вояс серти, сюрс шайтын

	Уджтаслӧн торъя мога индикаторъяс (петкӧдласъяс) 
	Вайӧдсьӧны ведомствоса торъя мога уджтаслӧн торъя мога индикаторъяс (петкӧдласъяс) налысь вежӧртас да мерайтан единица пасйытӧг

	Уджтас збыльмӧдӧмысь виччысяна бӧртасъяс 
	Дженьыда гижсьӧ ведомствоса торъя мога уджтас збыльмӧдӧмлӧн виччысяна бӧртасъяс лыда да качество петкӧдласъяс пасйӧмӧн


Ведомствоса торъя мога уджтаслӧн паспортлысь пасйӧдъясыс ведомствоса торъя мога уджтас текстын вайӧдӧм юӧр кодь.

Ведомствоса торъя мога уджтас юкӧдъяслӧн сюрӧс 

1. Мытшӧдлӧн характеристика, кодӧс кутасны бырӧдны ведомствоса торъя мога уджтас збыльмӧдiгӧн.

Юкӧдын колӧ:

паськыда пасйыны мытшӧдсӧ, сы лыдын мытшӧдлысь лыда донъялӧм, сiйӧс артмӧдан помкаяслысь анализ вӧчӧм;

донъявны мытшӧдлысь Коми Республикаса канму органлӧн медшӧр могъяслы (могъяслы) лӧсялӧм;

подулавны ведомство тшупӧдын мытшӧд бырӧдӧмлысь колана ног да коланлун.

Тайӧ юкӧдсӧ опишитӧмыслы колӧ лӧсявны ведомствоса торъя мога уджтаслӧн медшӧр могъяслы, могъяслы, мероприятиеяслы да индикаторъяслы.

Тайӧ юкӧдлӧн вӧзъяна мындаыс – куим лист бокӧдз.

2. Ведомствоса торъя мога уджтаслӧн медшӧр могъяс да могъяс.

Ведомствоса торъя мога уджтас лӧсьӧдiгӧн медбурӧн лоӧ ӧти медшӧр мог да некымын мог.

Ведомствоса торъя мога уджтас медшӧр могъяссӧ да могъяссӧ колӧ урчитны дженьыдада ясыда, пасйыны мытшӧд бырӧдӧмсӧ уджтасӧн урчитӧм кадколастӧ, стӧчджыка, ведомствоса торъя мога уджтас збыльмӧдӧмлысь бӧръя бӧртас.

Ведомствоса торъя мога уджтаслӧн медшӧр могъяс да могъяс дорӧ корӧмъяс:

Коми Республикаса канму органлӧн компенция урчитысь Коми Республикаса оланпас пыртысь да нормативнӧй инӧда мукӧд актын пасйӧм Коми Республикаса канму органлӧн уджмогъяслы лӧсялӧм;

верманлун (медшӧр могъяссӧ да могъяссӧ позьӧ шедӧдны ведомствоса торъя  мога уджтас збыльмӧдӧмлӧн урчитӧм кадколастӧ);

мурталӧм (мед вӧлi позянлун прӧверитны ведомствоса торъя мога уджтаслӧн медшӧр могъяс да могъяс збыльмӧдӧмсӧ);

кадкӧд йитчӧм (колӧ урчитны ведомствоса торъя мога уджтаслӧн медшӧр могъяс да могъяс збыльмӧдан кадколаст).

Та дырйи оз ков пасйыны:

торъя терминъяс, кодъяс понда найӧс сьӧкыд гӧгӧвоны йӧзлы, кодъяслӧн абу ведомствоса торъя мога уджтас збыльмӧдӧмын уджсикаса тӧдӧмлунъяс;

терминъяс да кывясъяс, кодъяс серти позьӧ ас ногӧн либӧ уна ногӧн гӧгӧрвоны.

Коми Республикаса канму органлысь могъяс лӧсьӧдiгӧн шӧр принципыс медшӧр могъяс шедӧдӧмын торъя туйвизьяс стӧчмӧдӧмын, кор урчитӧны торъя кадын либӧ торъя кадколастын  лыда мерайтана бӧртасъяс артмӧм.

3. Уджтасса мероприятиеяслӧн лыддьӧг.

Уджтасса мероприятиеяслӧн лыддьӧг лӧсьӧдӧны татшӧм форма серти пасйӧм корӧмъяс тӧд вылӧ босьтӧмӧн:

	Д/в №
	Юкӧд, мероприятие ним
	Мероприятие олӧмӧ пӧртан (збыльмӧдан) кадколаст
	Сьӧмӧн могмӧдӧмлӧн мында, сюрс шайт

	
	
	
	Ставыс
	сы лыдын вояс серти:

	
	
	
	
	1 во
	2 во
	3 во

	1 юкӧд (юкӧдлӧн нимыс лӧсялӧ 1 моглы)

	1.
	Мероприятие …
	
	
	
	
	

	2.
	…
	
	
	
	
	

	2 юкӧд (юкӧдлӧн нимыс лӧсялӧ 1 моглы)

	3.
	…
	
	
	
	
	

	4.
	…
	
	
	
	
	

	n юкӧд (юкӧдлӧн нимыс лӧсялӧ n моглы)

	…
	…
	
	
	
	
	

	…
	…
	
	
	
	
	

	Уджтас серти ставыс 
	
	
	
	


Уджтасса мероприятиеяссӧ ӧтлаӧдӧны юкӧдъясӧ ведомствоса торъя мога уджтаслӧн индӧм могъяс серти.

Мероприятиеясыс лӧсялӧны Коми Республикаса канму орган компетенциялы.

Мероприятие йылысь колӧ висьтавны стӧча да ӧткодь вежӧртаса кывъясӧн сы йылысь, мый планируйтӧ вӧчны Коми Республикаса канму орган индӧм могъяс решитӧм могысь.

Уджтасса мероприятиеяссӧ колӧ йитны кадколастъяскӧд, мед вӧлi бӧръя бӧртас да могмӧдны ведомствоса торъя мога уджтаслӧн медшӧр могъяс шедӧдӧмӧн да лӧсялана могъяс решитӧмӧн.

Уджтасса мероприятиеяс тэчасӧ вермӧны пыртны котыртан мероприятиеяс, кодъяс колӧны  ведомствоса торъя мога уджтаслӧн медшӧр могъяс шедӧдiгӧн да лӧсялана могъяс решитiгӧн да кодъясӧс збыльмӧдӧм вылӧ оз ков сьӧм.

4. Ведомствоса торъя мога уджтаслӧн збыльмӧдан кадколаст.

Юкӧдӧ колӧ пыртны ведомствоса торъя мога уджтас збыльмӧдан кадколастъяс йылысь юӧр.

5. Ведомствоса торъя мога уджтас збыльмӧдӧмлӧн виччысяна бӧртасъяс да лоӧмторъяс. Ведомствоса торъя мога уджтаслӧн торъя мога индикаторъяс (петкӧдласъяс).

Юкӧдын колӧ:

1) опишитны ведомствоса торъя мога уджтас збыльмӧдӧмлысь, а сiдзжӧ социальнӧй, экономика да экология колясъяслысь, кодъяс вермасны артмыны ведомствоса торъя мога уджтас збыльмӧдiгӧн, бӧртасъяс, ӧтув донъявны ведомствоса торъя мога уджтаслысь  отрасль сӧвмӧдӧмӧ пай пуктӧм.

2) пасйыны ведомствоса торъя мога уджтаслӧн торъя мога индикаторъяслысь (петкӧдласъяслысь) тэчас (водзӧ – торъя мога индикаторъяс (петкӧдласъяс).

Торъя  мога индикаторъяслысь (петкӧдласъяслысь) тэчассӧ лӧсьӧдӧны татшӧм форма серти пасйӧм корӧмъяс тӧд вылӧ босьтӧмӧн:

	Д/в №
	Торъя мога индикаторлӧн (петкӧдласлӧн) ним
	Мерайтан единица
	Вояс серти торъя мога индикаторлӧн (петкӧласлӧн) вежӧртас 

	
	
	
	Подув во (вояс)
	1 во
	2 во
	3 во

	1 1 мог

	1.
	
	
	
	
	
	

	2.
	
	
	
	
	
	

	2 мог

	3.
	
	
	
	
	
	

	4.
	
	
	
	
	
	

	n мог

	…
	…
	
	
	
	
	


Торъя мога индикаторъяслы (петкӧдласъяслы) быть колӧны донъялӧмлӧн лыда критерийяс.

Торъя  мога индикаторъяслысь (петкӧдласъяслысь) тэчас лӧсьӧдiгӧн колӧ подуласьны ведомствоса торъя мога уджтаслысь медшӧр могъяс (могъяс) шедӧдӧм йылысь юӧр тырвыйӧ видзигӧн торъя мога индикаторъяслысь (петкӧдласъяслысь) лыд чинтан юрподулӧ.

Торъя мога индикатор (петкӧдлас) бӧрйигӧн колӧ тӧд вылӧ босьтны сылысь верманлунсӧ, мый урчитӧма ведомствоса торъя мога уджтаслӧн мероприятиеяс да найӧс сьӧмӧн могмӧдӧмлӧн мында тшӧт весьтӧ.

Торъя мога индикаторъяслы (петкӧдласъяслы) быть колӧ лӧсявны татшӧм корӧмъяслы:

стӧчлун (торъя мога индикаторъяс (петкӧдласъяс) урчитӧм могысь колана даннӧйяс арталӧмын торксьӧмыс оз вермы торкны ведомствоса торъя мога уджтас збыльмӧдӧм йылысь серпассӧ);

збыльлун (колӧ тӧд вылӧ босьтны индикатор бӧрся видзӧдӧм могысь колана статистическӧй  пасйӧдъяс либӧ отчётносьтлӧн мукӧд пасйӧд, мый урчитӧ позянлун чукӧртны юӧр урчитӧм бӧртасъяс шедӧдӧмлысь стӧч збыль вежӧртасъяс босьтӧм могысь);

ӧти вежӧртас (торъя мога индикаторъяслӧн (петкӧдласъяслӧн) нимыслы колӧ лоны гӧгӧрвоанаӧн йӧзлы, кодъяслӧн эм да абу лӧсялана тӧдӧмлунъяс ведомствоса торъя мога  уджтасъяс збыльмӧдӧмын);

ас кадӧ да кадысь-кадӧ босьтны торъя мога индикаторъяслысь (петкӧдласъяслысь) збыль вежӧртасъяс йылысь юӧр (отчёт пасйӧдъясӧс колӧ сетны стӧч урчитӧм кадколастӧ да юӧр сетан да сiйӧн вӧдитчан кадколаст костын неыджыд коластӧн (мониторингын вӧдитчӧм могысь отчёт пасйӧдъяссӧ колӧ сетны вонас 1-ысь оз гежӧджыка да, кыдзи век овлӧ, отчёт кадколаст бӧрын 2-3 тӧлысьысь оз сёрджык).

Торъя мога индикаторъяссӧ (петкӧдласъяссӧ) колӧ висьтавны сiдзи, медым налӧн нимас вӧлi сюрӧсыс. Вӧзйӧны торъя мога индикаторлысь (петкӧдласлысь) нимсӧ заводитны «тшӧт», «лыд», «плӧщадь», «мында»; «удельнӧй сьӧкта» да татшӧмсяма кывъяс. Торъя мога индикаторлӧн (петкӧдласлӧн) нимыслы колӧ артмыны ӧти сёрникузяысь да оз вермы петкӧдлыны мунанног, удж сикас (шуам, «стрӧитӧм», «ньӧбӧм», «персонал видзӧм» да татшӧмсяма кывъяс).

Торъя мога индикаторлӧн (петкӧдласлӧн) мерайтан единица пыдди вермӧны пасйыны «штука», «единица», «квадрата метр», «прӧчент» да татшӧмсяма кывъяс (оз позь пасйыны мерайтан единица пыдди «небӧгъяс», «материалъяс» да татшӧмсяма кывъяс).

6. Ведомствоса торъя мога уджтас збыльмӧдӧмӧн веськӧдлан тэчас.

 Тайӧ юкӧдын колӧ пасйыны Коми Республикаса канму органӧн ведомствоса торъя мога уджтас збыльмӧдан механизмъяс, сы лыдын юкӧдын колӧ пасйыны:

документъяс вылӧ ыстысьӧм, кодъяс серти веськӧдлӧны ведомствоса торъя мога уджтас збыльмӧдӧмӧн;

ведомствоса торъя мога уджтас ӧтувъя збыльмӧдӧмысь кывкутысьясӧс;

уджтасса мероприятиеяс збыльмӧдӧмысь кывкутысьясӧс (Коми Республикаса канму органлӧн тэчас юкӧдувъяс пасйӧмӧн);

планируйтӧм могъяс шедӧдӧм, могъяс збыльмӧдӧм, урчитӧм мероприятиеяс олӧмӧ пӧртӧм кузя ведомствоса торъя мога уджтаслӧн збыльмӧдысьяслӧн ӧтув уджалан схема;

ведомствоса торъя мога уджтас збыльмӧдӧм серти мониторингысь, ведомствоса торъя мога уджтас збыльмӧдӧм серти мониторинглӧн кадколастъясысь кывкутысьясӧс.

ВЫНСЬÖДÖМА

Коми Республикаса Правительстволӧн 

2011 во рака тӧлысь 1 лунся 39 №-а шуӧмӧн

(2 №-а содтӧд)

Ведомствоса торъя мога уджтасъяслысь реестр нуӧдан
НОГ
1. Коми Республикаса экономика сӧвмӧдан министерство ведомствоса торъя мога уджтасъяс арталӧм могысь дасьтӧ да нуӧдӧ  ведомствоса торъя мога уджтасъяслысь реестр.

2. Реестрӧ пырӧны Коми Республикаса олӧмӧ пӧртысь власьт органъяслӧн, Коми Республикаса Юралысьӧн либӧ Коми Республикаса Правительствоӧн котыртӧм Коми Республикаса канму органъяслӧн (водзӧ – Коми Республикаса канму органъяс) тшӧктӧдъясӧн вынсьӧдӧм ведомствоса торъя мога уджтасъяс йылысь юӧръяс.

3. Реестрлӧн быть юкӧдъяс:

1) реестрӧ ведомствоса торъя мога уджтас йылысь гижӧдтор пыртӧмлӧн номер да кадпас;

2) ведомствоса торъя мога уджтас ним;

3) ведомствоса торъя мога уджтас вынсьӧдысь Коми Республикаса канму орган ним, ведомствоса торъя мога уджтас вынсьӧдӧм йылысь (ведомствоса торъя мога уджтасӧ вежсьӧмъяс пыртӧм йылысь) тшӧктӧдлӧн кадпас да номер;

4) ведомствоса торъя мога уджтаслӧн медшӧр могъяс да могъяс;

5) ведомствоса торъя мога уджтаслӧн торъя мога индикаторъяс (петкӧдласъяс);

6) ведомствоса торъя мога уджтас сьӧмӧн могмӧдӧм йылысь юӧр;

7) ведомствоса торъя мога уджтас кадысь водз дугӧдӧм, помасьӧм йылысь юӧр.

4. Реестр нуӧдiгӧн вӧдитчӧны:

ведомствоса торъя мога уджтас вынсьӧдӧм йылысь, ведомствоса торъя мога уджтасъясӧ вежсьӧмъяс пыртӧм йылысь, ведомствоса торъя мога уджтас кадысь водз дугӧдӧм йылысь Коми Республикаса канму органъяслӧн тшӧктӧдъяслӧн копияяс;

коми Республикаса республиканскӧй сьӧмкудйысь ведомствоса торъя мога уджтасъяс (ведомствоса торъя мога уджтасъяс серти) сьӧмӧн могмӧдан планируйтан да збыль мында йылысь юӧр. Тайӧ юӧрсӧ Коми Республикаса сьӧм овмӧс министерство сетӧ Коми Республикаса экономика сӧвмӧдан министерстволы  отчётнӧй бӧрын мунысь волӧн урасьӧм тӧлысь 25 лунӧдз;

Коми Республикаса канму органӧн сетӧм юӧр ведомствоса торъя мога уджтасъяс збыльмӧдӧмысь бурлун донъялӧм могысь кадколастъясӧ, кутшӧмъясӧс урчитӧма тайӧ шуӧмӧн вынсьӧдӧм ведомствоса торъя мога уджтасъяс збыльмӧдӧмысь бурлун донъялӧм нуӧдан ног да критерийяслӧн 3 пунктӧн.

5. Реестрса пасйӧдъяснас вӧдитчӧны Коми Республикаын ведомствоса торъя мога уджтасъяслӧн лыддьӧг йылысь юӧр да локтан финансӧвӧй воын Коми Республикаса республиканскӧй сьӧмкудйысь сьӧмӧн могмӧдан стройкаяслӧн да объектъяслӧн лыддьӧг лӧсьӧдӧм могысь юӧр дасьтiгӧн.

ВЫНСЬÖДÖМА

Коми Республикаса Правительстволӧн 

2011 во рака тӧлысь 1 лунся 39 №-а шуӧмӧн

(3 №-а содтӧд)

Ведомствоса торъя мога уджтасъяс збыльмӧдӧмлысь бурлун донъялан НОГ да критерийяс

1. Тайӧ Ногыс урчитӧ ведомствоса торъя мога уджтасъяс збыльмӧдӧмлысь бурлун донъялан правилӧяс.

2. Ведомствоса торъя мога уджтасъяс збыльмӧдӧмлысь бурлунсӧ донъялӧны отчётнӧй воын сiйӧс збыльмӧдан кывкӧртӧдъяс серти юӧр подув вылын, кодӧс сетӧны Коми Республикаса олӧмӧ пӧртысь власьт органъяс, Коми Республикаса Юралысьӧн либӧ Коми Республикаса Правительствоӧн котыртӧм Коми Республикаса канму органъяс (водзӧ – Коми Республикаса канму органъяс) форма серти, кодӧс урчитӧма Коми Республикаса экономика сӧвмӧдан министерство,  да  кодӧс йӧзӧдӧны «Öтуввезын» официальнӧй сайтын.

3. Ведомствоса торъя мога уджтасъяс збыльмӧдӧмлысь бурлун донъялӧм могысь юӧрсӧ Коми Республикаса канму орган сетӧ Коми Республикаса экономика сӧвмӧдан министерстволы отчётнӧй бӧрын мунысь волӧн урасьӧм тӧлысь 15 лунӧдз.

4. Коми Республикаса канму органъяссянь воӧм юӧр подув вылын Коми Республикаса экономика сӧвмӧдан министерство быд во рака тӧлысь 15 лунӧдз донъялӧ ведомствоса торъя мога уджтасъяс збыльмӧдӧмлысь бурлунсӧ формаяс серти, кодъясӧс вайӧдӧма тайӧ Ног дорӧ содтӧдын да сетӧ  пасйӧм донъялана бӧртасъяс Коми Республикаса Правительстволы кывкӧртӧд форма серти, кытчӧ пыртӧма отчётнӧй воын урчитӧм да шедӧдӧм торъя мога индикаторъяслы (петкӧдласъяслы) лӧсялӧм йылысь юӧръяс да отчётнӧй воын ведомствоса торъя мога уджтасъяс бура збыльмӧдӧм йылысь кывкӧртӧдъяс.

5. Ведомствоса торъя мога уджтасъяс збыльмӧдӧмлысь бурлун донъялӧм могысь вӧдитчӧны:

ведомствоса торъя мога уджтаслӧн торъя мога индикаторъяс (петкӧдласъяс);

планируйтӧм индикаторъяс (петкӧдласъяс) шедӧдан коэффициент;

отчётнӧй кадколастын ведомствоса торъя мога уджтас сьӧмӧн могмӧдӧм вылӧ Коми Республикаса республиканскӧй сьӧмкудйысь сетӧм сьӧмӧн вӧдитчан коэффициент.

6. Ведомствоса торъя мога уджтас збыльмӧдӧмлӧн бӧртасъяс кӧ оз лӧсявны вынсьӧдӧм торъя мога индикаторъяслы (петкӧдласъяслы) Коми Республикаса экономика сӧвмӧдан министерство дасьтӧ да ыстӧ лӧсялана Коми Республикаса канму органлы косму тӧлысь 15 лунӧдз вӧзйӧмъяс:

ведомствоса торъя мога уджтаслысь медшӧр могъяс, могъяс да збыльмӧдан кадколастъяс ӧтув, а сiдзжӧ торъя мероприятиеяс корректируйтӧм йылысь;

ведомствоса торъя мога уджтас збыльмӧдӧмӧн веськӧдлан формаяс да методъяс вежсьӧм йылысь;

ведомствоса торъя мога уджтас кадысь водз дугӧдӧм йылысь.

 Ведомствоса торъя мога уджтасъяс 

збыльмӧдӧмлысь бурлун донъялан ног дорӧ

СОДТÖД

Ведомствоса торъя мога уджтасъяс збыльмӧдӧмлысь бурлун

донъялан формаяс

Ведомствоса торъя мога уджтаслӧн торъя мога индикаторъяс (петкӧдласъяс) (водзӧ – торъя мога индикаторъяс (петкӧдласъяс)) подуласьӧны бал юрподулӧ да петкӧдлӧны отчётнӧй кадколастысь (воысь) ведомствоса торъя мога уджтас збыльмӧдӧмлӧн бӧртасса петкӧдлас  шедӧдӧмлысь тшупӧд.

 1. Торъя мога индикатор (петкӧдлас) донъялӧм могысь вӧдитчӧны татшӧм формаӧн:

	Торъя мога индикатор (петкӧдлас) ним
	Торъя мога индикаторлӧн (петкӧдласлӧн) состояние
	Торъя мога индикаторлысь (петкӧдласлысь) состояние донъялан критерийяс

	
	план
	збыль вылас
	кежӧм
	
	
	

	
	
	
	
	
	
	


Торъя мога индикаторлысь (петкӧдласлысь) состояниесӧ урчитӧны отчётнӧй кадколастын торъя мога индикаторлӧн (петкӧдласлӧн) збыль вежӧртаслӧн план серти вежӧртасысь торъялӧм серти.

Артмӧм донъялӧмъяссӧ содтӧны лӧсялана торъя мога индикаторъяс (петкӧдласъяс) серти да урчитӧны торъя мога индикаторлӧн (петкӧдласлӧн) состояниелысь кывкӧртӧда ӧтув донъялӧм татшӧм форма серти:

	Торъя мога индикаторлӧн (петкӧдласлӧн) ним
	Торъя мога индикаторлӧн (петкӧдласлӧн) состояние донъялӧм 

	1 торъя мога индикатор (петкӧдлас)
	балл лыд

	2 торъя мога индикатор (петкӧдлас)
	балл лыд

	3 торъя мога индикатор (петкӧдлас)
	балл лыд

	4 торъя мога индикатор (петкӧдлас)
	балл лыд

	… торъя мога индикатор (петкӧдлас)
	балл лыд

	Кывкӧртӧда ӧтувъя донъялӧм 
	стрӧкаяс серти балл мында


2. Торъя мога индикаторлӧн (петкӧдласлӧн) состояниелысь кывкӧртӧда ӧтув донъялӧм подув вылын урчитӧны планируйтӧм торъя мога индикаторъяс (петкӧдласъяс) шедӧдан коэффициент кывкӧртӧда ӧтувъя петкӧдлас кывкӧртӧда ӧтув донъялан баллъяслӧн мындасӧ торъя мога индикаторъяслӧн (петкӧдласъяслӧн)  ӧтув лыд вылӧ юкӧмӧн.

3. Бурлун донъялӧмлысь кывкӧртӧда коэффициент аддзӧм могысь, мый подув вылын вӧчӧны ведомствоса торъя мога уджтаслӧн бурлун йылысь кывкӧртӧд,  планируйтӧм торъя мога индикаторъяс (петкӧдласъяс) шедӧдан коэффициентсӧ унаалӧны отчётнӧй кадколастын ведомствоса торъя мога уджтас сьӧмӧн могмӧдӧм вылӧ  Коми Республикаса республиканскӧй сьӧмкудйысь сетӧм сьӧмӧн вӧдитчан коэффициент вылӧ (урчитӧны ведомствоса торъя мога уджтас збыльмӧдӧм вылӧ урчитӧм сьӧм мында  серти вӧдитчан сьӧм мындалӧн  соотношение кузя).

4. Ведомствоса торъя мога уджтас збыльмӧдӧмлӧн бурлун урчитӧны татшӧм форма серти:

	Ведомствоса торъя мога уджтаслӧн бурлун йылысь кывкӧртӧд
	Бурлун донъялан кывкӧртӧда критерий 

	Ведомствоса торъя мога уджтас збыльмӧдӧны торъя могтӧг
	0,5-ысь этшаджык

	Ведомствоса торъя мога уджтаслӧн бурлуныс чинiс планируйтӧм серти
	0,5 – 0,79

	Ведомствоса торъя мога уджтаслӧн бурлуныс планируйтӧм тшупӧд вылын
	0,8 – 1

	Ведомствоса торъя мога уджтаслӧн бурлуныс содiс планируйтӧм серти
	1-ысь унджык


 Коми Республикаса Правительстволӧн 

2011 во рака тӧлысь 1 лунся 39 №-а шуӧм дорӧ

СОДТÖД

Коми Республикаса Правительстволӧн вынтӧммӧм шуӧм 
ЛЫДДЬÖГ
1. «Коми Республикаын ведомствоса торъя мога уджтасъяс дасьтӧм, вынсьӧдӧм да збыльмӧдӧм йылысь панас вынсьӧдӧм йылысь» Коми Республикаса Правительстволысь 2006 во ода-кора тӧлысь 19 лунся 118 №-а шуӧм;

2. «Коми Республикаын ведомствоса торъя мога уджтасъяс дасьтӧм, вынсьӧдӧм да збыльмӧдӧм йылысь панас вынсьӧдӧм йылысь» Коми Республикаса Правительстволӧн 2006 во ода-кора тӧлысь 19 лунся 118 №-а шуӧмӧ вежсьӧмъяс пыртӧм йылысь» Коми Республикаса Правительстволысь 2008 во косму тӧлысь 10 лунся 80 №-а шуӧм;

3. «Коми Республикаса Правительстволӧн ӧткымын шуӧмӧ вежсьӧмъяс пыртӧм йылысь» Коми Республикаса Правительстволысь 2008 во кӧч тӧлысь 19 лунся 256 №-а шуӧм;

4. «Коми Республикаса Правительстволӧн ӧткымын шуӧмӧ вежсьӧмъяс пыртӧм йылысь» Коми Республикаса Правительстволӧн 2008 во вӧльгым тӧлысь 5 лунся 318 №-а шуӧм дорӧ содтӧдлысь 1 да 2 пунктъяс;

5. «Коми Республикаса Правительстволӧн ӧткымын помшуӧмӧ вежсьӧмъяс пыртӧм  да Коми Республикаса Правительстволӧн ӧткымын помшуӧм вынтӧмӧн лыддьӧм йылысь» Коми Республикаса Правительстволӧн 2010 во ода-кора тӧлысь 21 лунся 151 №-а шуӧм дорӧ 1 №-а содтӧдлысь 13 да 15 пунктъяс;

6. «Ведомствоса торъя мога уджтасъяслысь бӧртаслун донъялӧмлысь ылӧса индикаторъяс йылысь да планируйтан бӧртасъяс йылысь да ведомствоса торъя мога уджтаслысь бурлун донъялӧм йылысь» Коми Республикаса Правительстволысь 2006 во лӧддза-номъя тӧлысь 23 лунся 147 №-а шуӧм;

7. «Ведомствоса торъя мога уджтасъяслысь бӧртаслун донъялӧмлысь ылӧса индикаторъяс йылысь да планируйтан бӧртасъяс йылысь да ведомствоса торъя мога уджтаслысь бурлун донъялӧм йылысь» Коми Республикаса Правительстволӧн 2006 во лӧддза-номъя тӧлысь 23 лунся 147 №-а шуӧмӧ вежсьӧмъяс йылысь» Коми Республикаса Правительстволысь 2008 во рака тӧлысь 21 лунся 56 №-а шуӧм.

Вудж. Коснырева Е.Г., 26753 пас

